
Корисни информации во врска со барањето за слободен пристап до пазарот на труд во 

Република Србија  

 

Оваа услуга ќе Ви овозможи Вашето барање за одобрение за слободен пристап до пазарот на труд 

во Република Србија да биде обработено ефикасно и брзо и одговорот на барањето ќе биде 

испорачан во електронска форма, без да мора да посетите неколку шалтери во различни државни 

служби во Република Србија и да плаќате административна такса пропишана со националното 

законодавство за одобрение за привремен престој или работна дозвола.  

Пред да го поднесете барањето за слободен пристап до пазарот на труд во Република Србија, треба 

прво да добиете број за идентификација за Отворен Балкан електронски на порталот на еВлада во 

вашата земја, кој Ви е потребен како предуслов за започнување на услугата слободен пристап до 

пазарот на труд на порталот на еВлада на Република Србија.  

Може да поднесете барање за слободен пристап до пазарот на труд на Република Србија или од 

странство или од територијата на Република Србија.  

Кога поднесувате барање за слободен пристап до пазарот на труд на Република Србија, покрај 

личните податоци и податоците за бројот за идентификација за Отворен Балкан, треба да ги внесете 

потребните податоци во согласност со условите за барањето наменето за одобрение на слободниот 

пристап до пазарот на труд.  

Задолжителните информации што мора да ги внесете се обележани со *.  

Ќе добиете известување за исходот на Вашето барање, односно дали Ви е даден слободен пристап 

до пазарот на труд во Република Србија или не, не подоцна од 30 дена од датумот на поднесување 

на електронското барање на Вашата електронска адреса. Редовно проверувајте ја електронската 

пошта за да може навремено да бидете информирани за статусот на Вашето барање за слободен 

пристап до пазарот на труд во Република Србија. 

Ако Вашето барање за слободен пристап до пазарот на труд биде одобрено, ќе пратите документ 

за одобрен слободен пристап до пазарот на труд што важи две години.  

Одобрението за слободен пристап до пазарот Ви дозволува да престојувате и да работите на 
територијата на Република Србија додека барањето важи, како странски државјанин, без обврска 
да поднесувате барање за одобрение за привремен престој и работна дозвола во согласност со 
националното законодавство на Република Србија. Лицето кое има одобрение за слободен пристап 
на пазарот на трудот не се ослободува од обврската, во согласност со националното законодавство, 
да пријави престој на странец во рок од 24 часа по влегувањето во Република Србија. Обврската да 
го пријави местото на живеење на странец е на самиот странец доколку поседува недвижен имот 
во Република Србија во која ќе престојува, односно на сопственикот доколку лицето го изнајмува 
просторот во кој ќе престојува или угостителско сместување доколку се работи за хотел или друг 
вид на угостителско сместување. Уверението за пријавено живеалиште на странецот се прикажува 
во бел картон (добиен при пријавување во полициска станица) или потврда издадена од 

угостителско сместување. Пријавувањето на местото на живеење на странецот мора да се врши 
секогаш кога се менува адресата на живеење во периодот на важност на Овластувањето за 
слободен пристап на пазарот на трудот. 

Кога се селите, престојувате и работите на територијата на Република Србија, Вашиот национален 

пасош или лична карта се документи што го докажуваат Вашиот идентитет и со Одобрението за 

слободен пристап до пазарот на труд, во хартиена или електронска форма, докажувате дека 

законски престојувате и работите на територијата на Република Србија. 

По добивањето Одобрение за слободен пристап до пазарот на труд, може да воспоставите работен 

однос со работодавач во Република Србија односно, можете да регистрирате сопствена деловна 

дејност во Република Србија и да ги искористите сите права врз основа на вработување, освен 

правото на државни субвенции за вработување.  

Одобрението за слободен пристап до пазарот на труд, покрај другите податоци, содржи и 

регистарски број на странски државјанин, што ќе го бара Вашиот работодавач или Вие, како правно 

лице или претприемач, за да се пријавите во задолжителниот регистар за социјално осигурување 

на Република Србија.  

Ако Вашето барање за слободен пристап до пазарот на труд биде одбиено, тоа не го исклучува 

правото повторно да поднесете барање за слободен пристап до пазарот на труд и да се разгледа 

Вашето ново барање.  

Кога поднесувате барање за слободен пристап до пазарот на труд, приложувате скениран пасош 

или лична карта издадена од Вашата држава, што треба да биде важечка најмалку 90 дена од 

датумот на поднесување на барањето за слободен пристап до пазарот на труд.  

Ако, како странски државјанин, веќе имате важечка дозвола за привремен престој во Република 

Србија врз еден од основите пропишани според Законот за странски државјани во Република 

Србија, барањето за слободен пристап до пазарот на труд во Република Србија ќе се разгледа само 

кога, врз основа на Вашето барање, ќе престане да важи дозволата за привремен престој.  

Поднесувате лично барање за прекин на правото на привремен престој во полициската управна 

единица според местото каде Ви е дадена дозволата за привремен престој.  

Ако Ви дале слободен пристап до пазарот на труд и одлучите дека Вам Ви е поповолно да го 

регулирате Вашиот престој во Република Србија во согласност со Законот за странски државјани во 

Република Србија, на Ваше барање, одобрението за пристап до пазарот на труд може да биде 

отповикано.  

Ако Ви е даден слободен пристап до пазарот на труд во Република Србија, не можете истовремено 

да имате дозвола за привремен престој врз основа на пропишаното според Законот за странски 

државјани во Република Србија. 

Периодот на престој во Република Србија врз основа на одобрението за слободен пристап до 

пазарот на труд не се пресметува во периодот потребен за поднесување на барањето за постојан 

престој во Република Србија. 

Секоја промена во податоците што првично сте ги внеле кога сте поднесувале барање за слободен 

пристап до пазарот на труд што Ви е дадено врз основа на внесените податоци, мора да биде 

пријавена преку оваа апликација не подоцна од 5 работни дена по настанувањето на промената.  

По ажурирањето на Вашите податоци, ќе Ви биде пратено одобрение за слободен пристап до 

пазарот на труд со нови податоци (промена на адреса, промена на пасош или лична карта, промена 

на телефонски број, промена на име или презиме, итн.). 

Ако, во текот на важноста на одобрението за слободен пристап до пазарот на труд, го промените 

Вашето државјанство во однос на фактот дека правата што ги искористувате се однесуваат 

исклучиво на Република Северна Македонија и Република Албанија, Вашето одобрение за пристап 

до пазарот на трудот веќе нема да важи.  

Може да поднесете барање за ново одобрение за слободен пристап до пазарот на труд не подоцна 

од 60 дена пред истекувањето на важечкото одобрение за слободен пристап до пазарот на труд, на 

истиот начин и користејќи ја истата услуга на порталот на еВлада на Република Србија што сте ја 

користеле кога сте го поднесувале претходното барање за слободен пристап до пазарот на труд.  

 

 


